
INFORME  SOBRE  A  MODIFICACIÓN  PUNTUAL  Nº4  DO  PLAN  XERAL  DE  ORDENACIÓN
MUNICIPAL  DO CONCELLO DE  COIRÓS,  PARA OS EFECTOS DO TRÁMITE  DE  CONSULTAS
PREVISTO NO ARTIGO 60.4 DA LEI DO SOLO DE GALICIA.

A Subdirección Xeral  de Avaliación Ambiental (órgano ambiental ou SXAA), somete a
consultas  desta  Dirección  Xeral  de  Ordenación  do  Territorio  e  Urbanismo  (DXOTU)  a
modificación puntual referida, en virtude do artigo 83.5 da Lei 2/2016, do 10 de febreiro,
do solo de Galicia (LSG), seguindo a tramitación recollida no artigo 60.4 da mesma, e no
artigo 144 do Regulamento de desenvolvemento da lei do solo de Galicia, aprobado
polo Decreto 143/2016, do 22 de setembro (RLSG).

Analizada a documentación achegada, e vista a proposta subscrita pola Subdirección
Xeral de Urbanismo, resulta:

I. ANTECEDENTES

1. O planeamento vixente no concello de Coirós é o Plan Xeral de Ordenación Municipal
aprobado definitivamente o 19/09/2002 (DOG 07.10.2002 e BOP 15.10.2002). 

2. O órgano ambiental someteu esta modificación a consulta desta SXOTU por resolución
de data 16/07/2018, con documentación datada en xullo de 2018, e elaborada polos
arquitectos Alfredo Garrote Pazos e Mónica Mesejo Conde, constituída por:

a) “BORRADOR DO PLAN.  Modificación puntual  nº4  do Plan Xeral  de Ordenación
Municipal  de  Coirós.  Modificación  das  aliñacións  nas  estradas  provinciais  nos
núcleos rurais e outras alteracións no sistema viario”.

b) “DOCUMENTO AMBIENTAL ESTRATÉXICO. Modificación puntual nº4 do Plan Xeral de
Ordenación  Municipal  de  Coirós.  Modificación  das  aliñacións  nas  estradas
provinciais nos núcleos rurais e outras alteracións no sistema viario”.

II. OBXECTO E DESCRICIÓN DA MODIFICACIÓN

1.  O obxectivo principal  da modificación (punto 2  memoria informativa do borrador)
consiste  en  alterar  as  aliñacións  dispostas  actualmente  para  os  treitos  das  estradas
provinciais  que discorren por solo de núcleo rural,  conforme aos criterios  previamente
establecidos de acordo coa administración titular das mesmas (Deputación A Coruña).

A  finalidade  é  que  a  Administración  provincial  recoñeza  como  treitos  urbanos  das
estradas da súa titularidade aqueles que discorren polo interior dos núcleos rurais.

2.  O ámbito afectado (apartado 3 da memoria informativa) corresponde aos seguintes
tramos das estradas de titularidade provincial (recollidos nos planos do PXOM indicados):

• DP-2701: Núcleos rurais de Coirós de Arriba (NR-00) e Coirós de Abaixo (NR-04).

• DP-2702: Núcleos rurais de Coirós de Arriba (NR-00), Espenuca (NR-05) e Combarro (NR-
11).

• DP-2703: Núcleos rurais de Lapela (NR-06), Lesa (NR-08) e Figueiras (NR-09).

• DP-0301: Núcleos rurais de Castrillón (NR-12) e Xora (NR-14).

• DP-0302: Núcleo rural de Boqueixón (NR-15).

2. Formúlanse outras alteracións no referente á rede viaria establecida no plan xeral:

a) Adaptar á realidade o trazado da estrada DP-0302 disposto na cartografía do PXOM.

b) Eliminación dun viario previsto polo PXOM no núcleo rural de Castrillón (NR-12) que non
se apoia en ningún camiño preexistente.

c)  Recoñecemento  dun  camiño  existente  no  núcleo  rural  de  Parada  (NR-12)
cualificándoo como viario.

d) Axuste do trazado dun viario existente no núcleo rural de Coirós de Arriba (NR-00) á
realidade.

III. INFORME

1. As  razóns  de  interese  público  da  modificación  (artigo  83.1  da  LSG)  enténdense
suficientemente xustificadas por canto os cambios propostos supoñen a mellora da
funcionalidade do sistema viario previsto no PXOM e a resolución de problemas de
mobilidade (apartado 1 da memoria xustificativa).

2. Cómpre incorporar á modificación o plano O-1.5 do PXOM vixente axustado ás novas
determinacións, recollendo a corrección no trazado da DP-0302. 

3. Para  a  tramitación  da modificación  estarase  ao establecido no artigo 83.5  da lei
2/2016, do solo de Galicia, de acordo ao cal seguirase o procedemento recollido no
artigo 60 da mesma, e no artigo 144 do Regulamento que a desenvolve.

Santiago de Compostela (na data da sinatura dixital)

A directora xeral de Ordenación do Territorio e Urbanismo

Mª Encarnación Rivas Díaz

(asinado dixitalmente á marxe) 

